Årsmøte Ottadalen Sykkelklubb 2014
Årsmøte på Bokhandelen kafè - Vågå torsdag 13. februar kl 1900

1. Val av møteleiar – Gudbrand Mo vart valt

Til å skrive årsmøtereferatet vart Anders Kr Nordnes valt.

Til å skrive under årsmøtereferatet vart Olav Trønnes og Erik Trønnes valt.

2. Godkjenning av møteinnkalling – denne vart godkjent.

3. Årsmelding frå styret i Ottadalen Sykkelklubb 2013
Styret i Ottadalen Sykkelklubb har i 2013 vore: Nils Kvehaugen, Pål Kristian Moen, Rita Lillebråten, Mona Kleiven og Gudbrand Mo. Øyvind Svare Odde overtok ansvaret for heimesida etter Christen Tellefsen. Øyvind fortsette den gode jobben som Christen har gjort i mange år. 

Klubben hadde 109 som betalte medlemskontingent i 2013. Dette utgjer eit medlemstal på ca. 170 inkl. familiemedlemmar.
Klubben har ikkje hatt formann det siste året. Arrangementa klubben har hatt dei siste åra vart gjennomført også i 2013. Det viktigaste her er Lomsrittet, Lalmsrittet og matstasjonar for Sogn CK under Jotunheimen Rundt i Lom og på Lemonsjøen. Styret har hatt nokre møte for å fordele ansvar for dei ulike arrangementa. Vi meiner våre arrangement har fungert fint. Største utfordringa vart å skaffe folk til matstasjonen på Lemonsjøen. Dette gjekk i boks i siste liten.

Lomsrittet vart arrangert med start frå Steinfjoset i Lom den 1. mai. Her stilte 63 til start. Rittet gjekk bra i kaldt vårvêr. Vi fekk hjelp av dei same personane til å gjennomføre rittet som tidlegare år. 

Lalmsrittet var i år den 12. mai. Vêret var heller ikkje på vår side denne dagen. Dette er ein av grunnane til at det stilte berre 48 til start. Arrangementet vart godt gjennomført takka vere betre planlegging på førehand enn tidlegare år. Lalm Idrettslag hjelpte til med speakerteneste og kiosk på samfunnshuset. Barnerittet var det Lalm I.L som gjennomførte og hadde inntekta av. 

Økonomisk er Lomsrittet, Lalmsrittet, Jotunheimen Rundt og medlemskontingent våre største inntekter. I tillegg kjem kulturmidlar frå Lom Kommune. Nye klubbklede vart kjøpt inn i 2013. Her er det underskreve sponsoravtaler for tre nye år, 2013-2015.
Oppmøte på fellestrening var god frå våren på racersykkel. Utover sommaren var oppmøte dårlegare på terrengtreningane. Det må derfor vurderast ei anna organisering på desse treningane i 2014.

Sportsleg har 2013 vore eit stort år for klubben. Vi har markert oss i svært mange ritt i løpet av året. Mari Trønnes vart nr. 3 i Norgescupen Terreng Maraton i 2013. Innlagt i denne cupen var NM Terreng Maraton der ho vart nr. 2. Tormod Weydahl deltok i mange rundbane terrengritt i sin aldersklasse, med mange gode plasseringar. I denne klassen var det ikkje samanlagt cup. Tormod er eit stort talent som blir betre for kvart år. Per-Ivar Weydahl vart nr. 3 samanlagt i rundbane terrengcupen i Masterklassa M-50. Han deltok i NM rundbane terreng på Lillehammer og vart nr.4 i sin klasse. Olav Trønnes vart nr. 3 i klasse M 55-59 i Veteran NM landeveg, her vart Erik Trønnes nr. 14, begge to satt i feltet som spurta om seier. 

Klubben deltok  på laget Team Gudbrandsdal i Trondheim-Oslo. 10 stk. frå klubben kom i mål på tida 16,39. Laget fekk ein 9. plass i lagkonkurransen . Rita Lillebråten og Tove Svendsen vart nr to totalt i kvinneklassa noko som er svært gode prestasjonar. Klubben hadde eigen pulje i Lillehammer – Oslo. Her var det også deltakarar frå andre klubbar for å fylle opp puljen. Laget sleit med oppmøte på fellestrening, men kom likevel inn på 5 timar. Elles var det god deltaking og svært mange gode resultat i tur- og terrengritt gjennom heile sesongen. Klubben markerar seg med gode resultat på dei fleste ritt.

Klubben hadde også i år buss til Birkebeinerrittet ordna av Per-Ivar Weydahl. Her var det dårleg oppslutning om opplegget, berre ca. 10-12 var med bussen. Dette opplegget må derfor vurderast på nytt i 2014.

Takk til alle som har gjort ein innsats for klubben i 2013!

Styret i OSK 
4. Regnskap 2013

Rekneskapen vart gjennomgått og revisjonsberetning opplese. Rekneskapen vart godkjent slik som den vart framlagt.

5. Medlemskontingent for 2015: Enkeltmedlem kr 300 og familiemedlem kr 35.

6. Godtgjørelse formann og kasserer for 2014. Satsane for godgjering vart bestemt å til ei kvar tid følgje den høgste skattefrie sats. Dette inntil årsmøtet vedtek noko anna.

7. Støtte til yngre utøvere (sponsing) for 2014. Vidareføring av ordninga for 2013.
8. Søknad om støtte til ritt sendes til styret som avgjer i kvart enkelt tilfelle.
9. Arrangement i 2014: 1. mai – Lomsrittet. 11. mai – Lalmsrittet. Det vart ved fleirtalsvedtak på årsmøtet vedteke og ikkje ta ansvar for matstasjonar under «Jotunheimen rundt 2014».

Ein komité: Erik Trønnes, Rolv Odde og nokon frå styret ser på ritt-trase for dei to ritta som klubben arrangerer. Dette med tanke på tryggleik.
10. Val: 
Per-Ivar Weydahl – leiar for 1 år.
Pål Kristian Moen – 2 år

Rita Lillebråten – 2 år

Øyvind Svare Odde – vara - 2 år (sa seg villig til å stille som leiar i 2015).

Nils Kvehaugen – sit 1 år til

Mona Kleiven – sit 1 år til 

Styret kjøper kasserarteneste av Gudbrand Mo for neste år.

Anders Kr Nordnes – revisor

Valkomite: 
Pål Inge Sanden (frå tidlegare)

Tore Sundero (valt på årsmøtet)
Anders Kr Nordnes
Ref.

Olav Trønnes





Erik Trønnes
